SOCIETA DA CHATSCHADERS 7550 SCUOL

Protocol

Societa da chatschaders Lischana: Actuara:

Radunanza generala 2024 Juliette Duschén

L6 da sezziida: Datum: Urari:
Salon San Jon 11.01.2025 16.00
Partecipants: Scumpart:

Societa da chatschaders Lischana a tuots cul prossem invid

S-chisats: Gritti Fadri, Arquint Gian Paul, Stecher Silvano, Florinett Roman, Florinett
Andrea, Gernet Curdin, Hug Nadja, Filli Flurin, Schlatter Arthur, Willy Jon Andri, Stecher
Gian-Luca, Stecher Kurt

Tractandas:

Sallids ed elecziun dals scrutinaduors

Approvaziun dal protocol da I'ultima radunanza

Rapport annual dal president

Rapport dal derschader

Rendaquint dal chaschier e rapport dals revisurs

Contribuziun annuala

Preventiv

Elecziuns d’lina part da la suprastanza

. Elecziun d’lina part da la cumischiun da punctaziun

10 Mutaziuns ed onurificaziuns

11. Discussiun a reguard un inscunter cun I'uffizi da chatscha e’l president
dala BKPJV

12. Program da I’on e termins 2025

13. Varia

CeoNoOhRWNE

1. Saliids ed elecziun dals scrutinaduors

Mario il president saliida a tuots preschaints a la radunanza generala. Un saliid spezial va a nos
commember d’onur Matthias Merz ed als guargiasulvaschina Curdin Florineth e Not Pua.

L’invid per quista radunanza generala es gnu tramiss a temp (til ed es quatras valabla e competenta
da trar decisiuns. MD dumonda schi da remarchas o giaviischs a reguard las tractandas.

lls s-chiisats as poja leger davo i’l protocol.

Sco scrutinadur vain elet Claudio Zanetti

2. Approvaziun dal protocol da la radunanza d’utuon dals 17 avuost 2024

Il protocol da la radunanza d’utuon es gnu protramiss cul invid da quista radunanza.
| nu vegnan fattas ingiinas remarchas.

Il protocol vain fat bun unanimamaing.

Grazcha fich a I'actuara Juliette Duschen pel scriver il protocol.

3. Rapport annual dal president
Il president da Un sguard inavo sull 2024 il qual sun darcheu gniits manats tras divers evenimaints e
lavurs. Impld fa’l Gn pér impissamaints a reguard I'avegnir da nossa chatscha Grischuna.

4. Rapport dal derschader

Tiziano Castellani nos derschader da Un cuort sguard inavo sin las lavurs da custodi chi sun gnidas
fattas da commembr/as da la Lischana. Impli manzuna Tiziano cha il di da custodi da primavaira ha
16 quist on als 12 avirgl e chi detta lura amo Un di da custodi in avuost in S-charl.

Il salvamaint d’uséls es lna lavur fich interressanta e bella. Eir pel 2025 dovrain darcheu nouvs
agudonts o/e pilots. Il president giavischa d’annunzchar pel salvamaint d’uséls cul formular chi's
chatta eir siin nossa pagina. El manzuna cha eir per quist lavur daja bis-chas per la patenta.

5. Rendaquint dal chaschier e rapport dals revisurs

Dora Filli da spiegaziuns a reguard il rendaquint e la faculta da nossa societa.

Il rendaquint serra cun in guadogn da CHF 10°342.48. Una gronda part da quist guadogn vaina fat
cun la restoraziun da la festa naziunala.

Matthias Merz orientescha in nom dals revisurs, Joannes Campell ha surtut la lavur da revisur ad
inerim per Curdin Gernet chi'd es amala, sur dal stadi da la chascha e propona da dar dis-charg a la
chaschiera ed a la suprastanza.

La radunanza da unanimamaing dis-charg a la chaschiera ed a tuot la suprastanza.

6. Contribuziun annuala

La suprastanza fa la proposta da laschar las cuntribuziuns annualas, adonta chi’d es da far quint cun
Un augmaint da la contribuziun chantunala da CHF 10.00 pro commember a partir dal 2025, sco fin
qua.

1. Quaivoul dir: Commember A: 130.-, A liber: 70.-, B: 55.-, C: 70.-.

La suprastanza es da l'avis cha la contribuziun es fingia relativmaing ota e cha intant cha fain usché
Un bel guadogn pro la restoraziun da la festa naziunala pudain ans prastar da na dozzar la
contribuziun. Quist voul pero dir cha mincha commember es il dovair da gnir a gtidar pro tuot las
occurenzas chi mainan munaida in la chascha.

Eir quia vaina vuscha per mantgnair las contribuziuns sco fin qua sainza cuntervusch.

7. Preventiv
Il president preschainta il preventiv pel 2025. Quel prevezza Un augmaint da faculta da
CHF 6'500.00

Il preventiv vain fat bun unanimamaing.

8. Elecziuns d’lina part da la suprastanza

Sco prima ingrazcha il president als commembers da suprastanza per lur lavur prastada dirant il
2024. El manzuna chi’s ha gnu 3 sezziidas da suprastanza per preparar tuot las activitats impli eir
amo diversas uras d’organisaziun per manar tras tuot.

Tuot la suprastanza es pronta da continuar cun lur lavur. Pero tenor statuts esa mincha duos ons
d’eleger o da reeleger Gina part da la suprastanza.

Quist on sun quai il president, la chaschiera ed ils revisurs. Un revisur, voul dir Curdin Gernet ha dat
sia demischiun. La suprastanza ha chatta in la persuna da Joannes Campell il successur per Curdin.
Il president dumonda schi detta propostas per Un o I'otra carica, cun quai cha ingiin nu fa propostas
fa el la proposta da reeleger a tuots in globo.

Tuots vegnan reelets cun applaus.



9. Elecziuns d’lina part da la cumischiun da punctaziun

La cumischiun da punctaziun resta intant sco fin qua.

Il president ingrazcha fich per la lavur a tuots commembers da quista cumischiun, na adiina usche
simpla, chi praistan minch’on ed eir Gn grond grazcha fich per la bella decoraziun cun la paraid da
trofeas per las radunanzas generalas.

10. Mutaziuns ed onurificaziuns

| fa grond plaschair da pudair nomnar a Ruodi Duschletta ed a Werner Keller sco commembers liber
da la BKPJV.

Sortidas:

Markus Vesti ha decis da sortir da la Lischana, causa ch’el nu prevezza pli dad ir a chatscha,
Mortoris:

als 08 marz 2024 es mort nos commember Christian Cantieni e pac pli tard, als 24 marz vaina eir
stuvl tour cumgia da Reto Bezzola.

Il president giavischa a tuots da’s dozzar da las sopchas per Gina minuta in regordanza da noss duos
commembers.

lls cornists sunan dirant I'aperitiv 'arrevair pels trapassats.

11. Discussiun a reguard iin inscunter cun l'uffizi da chatscha €’l president da la BKPJV

Sco chi’d es cuntschaint a tuots ha gnu 16 dal 2021 Gna retschercha in fuorma d’dn questiunari a
reguard la chatscha Grischuna e quai pro tuot ils commembers da la BKPJV. A quista retschercha
han tut part raduond 2'500 commembers o s-chars 48 % dals chatschaders. Intant s’haja fat tna
valUtaziun e publicha ils resultats davoman in la gazettina da chatschaders. Uossa va la suprastanza
centrala amo iin pass inavant e voul manar discuors pli regiunalisats i’ls differents districts. Quists
discuors per nos disctrict e nossa societa han 16 als 18 favrer 2025. Causa chi’s voul far tina
discussiun fundamentala sun invidats ils presidents cun almain amo in maximal duos commembers
da mincha societa. Our da quist motiv less nos president discutar in radunanza che temas chi
chaschunan in nossa societa per rumpatesta usché ch’el ha lura la pussibilta da tematisar quists a
guella discussiun. Tenor las respostas i’l questiunari d’eira impustit la chatscha speziala (in tema in
nos district.

Hanspeter Zogg manzuna cha el es dischillus cha usche pacs chatschaders han tut a niz la
pussibilta da tour part a quista retschercha. EI manzuna eir cha tenor el nun es quista retschercha
represchantativa. Gianni Castellazzi manzuna cha fingia avant divers ons as haja fat usché in
inscunter cun represchantants da I'ufizi, chi haja dat discuors ma cha I'esit da quist inscunter nun es
stat guista grond.

Il president dumonda davo amo (ina vouta schi detta pero eir alch tema chi’'d es da manzunar
spezificamaing quella saira. Eir Hanspeter Zogg manzuna amo Una vouta cha eir dals giuvens
stuvess gnir intimaziuns e discussiuns. Causa chi nu da otrers votums fa il president la proposta cha
scha inchln vess pli tard amo alch tema da discutar, da dar part quist per e-mail o persunalmaing a
Mario Duscheén fin als 15 favrer.

12. Program da I’on e termins

Nos president metta amo avant il program da I'on ed il program da custodi pel 2025.

El tira amo Una vouta attent cha insé es mincha commembra e commember i'l dovair da prastar lavur
per la societa, saja quai lavur da custodi o lura lavur a favur da la societa.

lls prossems termins sun:

12.04.2025 | Di da custodi da la societa Pradella
11.04.2025 | Radunanza da primavaira Tenor invid
10.05.2025 | Delegiada BKPJV Brigels
01.08.2025 | Restoraziun festa 1. Avuost Plaz
??.2?.2025 | Di da custodi S-charl
16.08.2025 | Tir intern Urezzas
16.08.2025 | Radunanza d’utuon Tenor invid
13.12.2025 | Nadal il god Tenor invid
24.01.2026 | Radunanza generala 2025 Tenor invid




13. Varia
Joannes Campell fa las seguaintas dumondas in connex cun la schaibgia movibla:

e Co sun stattas las frequenzas da quist tir?
Tenor infuormaziun dal respunsabel dal tir d'inauguraziun han tut part 43 tregants.

¢ Quants tregants (sainza I'inauguraziun) han in media sils dis chi po gnir trat dovra la
schaibgia movibla ?

Causa cha mincha tregant paja il tschincun sil biro nun esa pussibel da dir precis quants tregants
chi han fat adéver da la schaibgia movibla. Perod i’s po leger oura quants tuns chi sun gnuts trats in
tuot siin la schaibgia movibla. Quai d’eiran dal 2024, 2305 tuns. Lapro esa da resguardar cha causa il
tir chantunal, es stat avert dal 2024 nos implant pur davent da lugl.
Uossa scha fain quint cun ina media da 10 tuns pro tregant, vessan ca. 230 tregants fat addver il
prim on da quista sporta.
Per Joannes sun quistas respostas in uorden.

In quist connex da il president amo n per infuomaziuns a reguard Urezzas. Il program da tir vain
publicha prosmamaing sin la pagina da la Lischana. Impli infuormescha el amo sur dal rendaquint
dals implants da chatscha in Urezzas. Pel 2024 as haja pudu far in guadogn cul tir d’avertiira da
CHF 12'960.30 e grazcha quist guadogn ed il guadogn ordinari as haja pudi reduer la faculta
negativa per CHF 14'998.70 siin CHF 4'128.57. Scha inchiin voul avair infuormaziuns detagliadas dal
rendaquint dad Urezzas esa pussibel da s’annunzchar pro’l president.

Plinavant fa il president atent chi detta da cumprar amo giaccas da la societa.

Il president serra la radunanza a las 17.50.

Il president es fich superbi da pudair saliidar a Sar Guido Andry e da ad el il pled per seis referat cul
tema: Chatscha bassa in Grischun

Il president invida a tuots davo il referat ad tin pitschen aperitiv offri dal Salon San Jon.
Impll ingrazcha Mario als cornists per I'imbellimaint da la sairada.



Societa chatschaders Lischana

Lista da preschentscha radunanza generala 11 .01 2025

